Татарстан Республикасы

Балтач муниципаль районы

Муниципаль бюджет гомуми белем учреждениесе 

“Салавыч күппрофильле лицее”

 21 февраль - Халыкара Туган телләр көне
“Дөньяда иң - иң матур тел
                                            Ул минем туган телем”
                                                          Үткәрде: Фәрзиева Алсу Габделбәровна,                     

                                                          югары квалификацион категорияле 
   татар теле һәм әдәбияты укытучысы

2021-2022 нче уку елы

Дөньяда иң - иң матур тел
                                           Ул минем туган телем
1 а.б. Дөньяда иң - иң матур ил


Ул - минем туган илем.

Дөньяда иң - иң матур тел

Ул - минем туган телем.

2 а.б. - Балам! - диеп туган телдә

Эндәшә миңа әнкәм.

- Әнкәем! - дип, әниемә

Мин туган телдә әйтәм.

1 а.б. Хәерле көн, хөрмәтле укучылар hәм килгән кунаклар! Без Туган телгә багышланган әдәби кичәгә җыелдык. Барлык илләрдә дә 21 февраль - туган тел көне буларак билгеләп үтелә. Каян килеп чыккан соң бу бәйрәм? 1999 елның ноябрендә ЮНЕСКО туган телгә игътибар бирү турында мәсьәлә күтәреп чыга. Шуннан соң дөньяда, телләрнең әһәмиятен күрсәтү һәм ана теленә сак караш тәрбияләү максатыннан, 21 февраль - бөтендөнья туган тел көне буларак билгеләп үтелә башлый. Ана телебезгә булган мөнәсәбәтебезне, олы ихтирам хисебезне җыр - биюләр, шигырьләр аша белдерәбез. Туган телне ничек яратуыбызны да дәлилләрбез. 
Р.Миңнуллинның “Тал бишек” җыры яңгырый. 
1.Бездә бишек әллә ничек
Талдан, җырдан үрелә.
Җырлы бишек, җылы бишек
Эленә өй түренә.
Кушымта
Ничек җырламасын бишек,
Сөн талларыннан үр дә.
Тал бишектә үстем мин дә,
Сизелмимени бер дә?
2.Җырлый бишек, елый бишек,
Җырлый, елый, моңлана.
Әллә ничек, әллә инде
Бишектә яткан бала.

Кушымта
Ничек җырламасын бишек,
Сөн талларыннан үр дә.
Тал бишектә үстем мин дә,
Сизелмимени бер дә?
3.Сеңгәндер ул тал бишеккә
Әнкәмнең моңнары да,
Шулайдыр шул, тал бишекнең
Юк шуңа тынганы да.

Кушымта
Ничек җырламасын бишек,
Сөн талларыннан үр дә.
Тал бишектә үстем мин дә,
Сизелмимени бер дә?


(Сәхнәнең почмагында өй күренеше. Бишек эленгән. Бишектә биләүгә биләнгән бала-курчак ята. Бала көлгән тавыш ишетелә. Татар хатын-кызы киеменнән кыз чыга. Бишеккә иелеп җырлый.

                                   Әлли-бәлли итәр бу,

                                   Йокыларга китәр бу, 

                                   Бәү-бәү итеп , күз йомып,

                                   Изрәп кенә китәр бу.

                                   Әлли итәр бу бала,

                                   Бәлли итәр бу бала,

                                   Үз халкына, үз иленә

                                   Хезмәт итәр бу бала.

Сәхнәгә фәрештәләр йөгереп чыга. Ана һәм баланы уратып алып бииләр. Фәрештәләр бер рәткә төзелеп баса. Анадан баланы алалар, һәр фәрештә 

баланы ала, теләк тели. Аннан икенчесенә бирә.
1 нче фәрештә. Нәсел агачын дәвам итүче бул,  улым.

2 ф-тә. Зирәк акыллы, тәмле сүзле, шәфкатьле, миһербанлы бул.

3 ф-тә. Сау-сәламәт, тәүфыйклы, озын гомерле бул, балам.

4 ф-тә. Йомшак күңелле бул. Әти-әниеңә сөенечләр китереп яшә.

5 ф-тә. Мәрхәмәтле бул. Олыны олы, кечене кече ит.

6 ф-тә. Саф күңелле, ягымлы бул.

7 ф-тә. Күркәм холык-фигыльле, горур бул. Якты йолдыз булып балкы.

Баланы әнисенә бирәләр һәм фәрештәләр кереп китә. Ана да баласын бишеккә куеп кереп китә.)

5 класслар чыга.
1.Туган тел-иң татлы тел,

Туган тел-иң тәмле тел.

Тәмле диеп, телең йотма-

Туган телне онытма!

Туган телемдә сөйләшеп

Яшим мин туган илдә.

“Туган ил”дигән сүзне дә

Әйтәм мин туган тел

Иң изге хисләремне мин

Туган телдә аңлатам.

Шуңа күрә туган телне

Хөрмәтлим мин, яратам.
2.Если хочешь судьбу переспорить,
Если ищешь отрады цветник,
Если нуждаешься в твердой опоре —
Выучи русский язык!
Он твой наставник великий, могучий,
Он переводчик, он проводник.
Если штурмуешь познания кручи—
Выучи русский язык!
3. Күзләремне ачты минем,

Иркәләде үз телем.

Үз телем яктыртты юлны,

Үз телем бирде белем.

 Игелекле булып үсим

Газиз туган телемә.

Туган тел бер генә була,

Әнкәй кебек-бер генә.

 Әткәң-әнкәң телен белсәң,

Адашмассың кайда да.

Туган телемдә эндәшәм

Кояшка да, айга да.

4.Родной язык. Он впитан  с молоком.

Звучит как музыка, нам сердце услаждая

В международный день родного языка

На языке родном тебе мы пожелаем:

Люби язык, храни на день и на века!

Не забывай мелодию родного языка.
5.И минем җандай кадерлем,

И җылы, тере телем!

Кайгылар теле түгел син,

Шатлыгым теле бүген.

Тик синең ярдәм белән мин,

Тик синең сүзләр белән

Уйларын йөрәккәемнең

Дөньяга әйтә беләм.
6. Русское слово живет на страницах
Мир окрыляющих пушкинских книг.
Русское слово — свободы зарница,
Выучи русский язык! Горького зоркость, бескрайность Толстого,
Пушкинской лирики чистый родник,
Блещет зеркальностью русское слово —
Выучи русский язык!
7.Туган телем –татар теле,
Телләрнең иң гүзәле.
Туган телем – иркә гөлем.

Милләтнең син бизәге.

Туган тел ул – ана теле,

Яшәеш башлангычы.

Аны саклау һәм яклау

Һәрбер кеше бурычы.

Туган телендә ачылсын

Һәрбер баланың теле.

Җир йөзен ныграк яктыртсын

Язгы кояш бәйләме.
 Сәхнәгә һәр сыйныфтан укучылар чыгып, шагыйрьләрнең татарча, русча, иглизчә, французча шигырьләрен сөйлиләр.  
Бәйрәм бөек татар шагыйре Габдулла Тукайның «И, туган тел!» җыры белән тәмамлана. 
